
Date: - 03/09/2026 
  
To,  
 
The Corporate Relations Department.  
BSE Limited      
Phiroze Jeejeebhoy Towers,     
Dalal Street,     
Mumbai-400001 
Script Code:  532986 

National Stock Exchange of India Limited 
Exchange Plaza 
Bandra Kurla Complex, 
Bandra East 
Mumbai 400051 
Script Symbol: NIRAJ 

 
Dear Sir/Madam, 
 
Sub: Newspaper Advertisement 
 
Pursuant to Regulation 30 of Securities and Exchange Board of India (Listing Obligations 
and Disclosure Requirements) Regulation, 2015, Please find enclosed herewith copy of 
Advertisement of public notice issued in respect of information regarding 28th Annual 
General Meeting of the Company scheduled to be held on Monday, 28th September, 2026 at 
11.00 am (IST) through Video Conferencing ("VC")/ Other Audio Visual Means ("OAVM") 
in terms of various circular issued Ministry of Corporate Affairs from time to time, published 
in Financial Express (English Language) and Mahasagar (Marathi Language) on 03rd 
September, 2026.  

Please take the same on your records. 
 
Thanking you, 
 
Yours Faithfully,  
 
For Niraj Cement Structurals Limited 
 
 
 
Anil Anant Jha 
Company Secretary and Compliance Officer 
ACS: 66063 

३ मुंबर्इमुंबर्इगरुुवार, ३ सप्टेंबर २०२६

२२५ बदल्यांतील राजकीय शिफारशींच्या 
खुलाश्यानंतर आता बदल्या होणार ‘रँडम’

मुंबई, दि. २ : प्रतिनिधी

बृहन्मुंबई महानगरपालिकेतील 
अधिकारी आणि कर्मचाऱ्यांच्या 
बदल्यांमध्ये राजकीय हस्तक्षेप 
होत असल्याच्या आरोपांमुळे काही 
काळापासून बदली प्रक्रियेतील 
पारदर्शकतेचा मुद्दा चर्चेत होता. 
माहिती अधिकार कार्यकर्ते अनिल 
गलगली यांनी तब्बल २२५ 
बदल्यांच्या प्रकरणांमध्ये मंत्री, 
आमदार, खासदार आणि अन्य 
लोकप्रतिनिधींच्या शिफारशींचा 
उल्लेख असल्याचा दावा करत हा 
मुद्दा ऐरणीवर आणला होता. या 
पार्श्वभूमीवर आता महापालिका 
प्रशासनाने बदल्यांच्या प्रक्रियेत 
तंत्रज्ञानाचा वापर करण्याच्या दिशेने 
पाऊल टाकले आहे.

या प्रकरणामुळे अधिकारी-
कर्मचाऱ्यांच्या बदल्यांमध्ये राजकीय 
दबाव, शिफारशी आणि मनमानी 
होत असल्याच्या चर्चेला उधाण 
आले होते. बदल्यांची प्रक्रिया अधिक 

पारदर्शक आणि निष्पक्ष करण्याची 
मागणीही यानंतर जोर धरू लागली.

अनिल गलगली यांच्या 
सातत्यपूर्ण पाठपुराव्यामुळे हा विषय 
प्रशासनाच्या आणि सार्वजनिक 
चर्चेच्या कें द्रस्थानी आला. या 
प्रकरणाची मुख्यमंत्री देवेंद्र 
फडणवीस यांनीही दखल घेतल्याची 
माहिती समोर आली. त्यानंतर 
संबंधित तक्रारीच्या अनुषंगाने एका 
वादग्रस्त सनदी अधिकाऱ्याची बदली 
करण्यात आल्याचेही सांगण्यात 
आले.

दरम्यान, बदल्यांच्या प्रक्रियेत 
मानवी हस्तक्षेप कमी करण्यासाठी 
संगणकीय पद्धतीचा अवलंब 
करण्याचा निर्णय महापालिकेने 
घेतला आहे. एकाच खाते किं वा 
विभागात तीन वर्षे किं वा त्यापेक्षा 
अधिक काळ कार्यरत असलेल्या 
अधिकारी- कर्मचाऱ्यांच्या 
बदल्यांसाठी ऑनलाइन अर्ज आणि 
संगणकीय रँडमायझेशनचा वापर 
केला जाणार आहे.

या पद्धतीमुळे बदली प्रक्रियेत 
पारदर्शकता आणि उत्तरदायित्व 
वाढण्याची शक्यता आहे. तसेच 
राजकीय शिफारशी, दबाव, 
पक्षपात किं वा विशिष्ट व्यक्तीच्या 
पसंतीनुसार बदली करण्याच्या 
शक्यतेला आळा बसू शकतो. बदली 
प्रक्रियेत तंत्रज्ञानाचा वापर केल्याने 
निर्णयप्रक्रियेवरही अधिक स्पष्ट 
नियंत्रण राहण्याची अपेक्षा आहे.

माहिती अधिकार कार्यकर्ते 
अनिल गलगली यांनी महापालिकेच्या 

निर्णयाचे स्वागत केले आहे. २२५ 
बदल्यांमधील राजकीय हस्तक्षेपाचा 
खुलासा झाल्यानंतर बदली 
प्रक्रियेत पारदर्शकता आणण्याची 
गरज अधिक प्रकर्षाने समोर आली. 
ऑनलाइन आणि रँडमायझेशनवर 
आधारित प्रणाली ही त्या दिशेने 
महत्त्वाचे पाऊल असल्याचे त्यांनी 
म्हटले आहे.

भविष्यात ही प्रणाली 
महापालिकेच्या इतर सर्व 
विभागांतील अधिकारी आणि 
कर्मचाऱ्यांच्या बदल्यांसाठीही लागू 
करावी, अशी मागणी गलगली यांनी 
केली आहे. पारदर्शक आणि निष्पक्ष 
बदली प्रक्रिया निर्माण झाल्यास 
प्रशासनातील विश्वासार्हता वाढण्यास 
मदत होईल, अशी अपेक्षाही त्यांनी 
व्यक्त केली.

महापालिकेच्या या निर्णयाबद्दल 
गलगली यांनी महापालिका 
आयुक्त अश्विनी भिडे, अतिरिक्त 
आयुक्त अविनाश ढाकणे आणि 
शहर अभियंता रामचंद्र कदम यांचे 

आभार मानले आहेत. बदल्यांमधील 
कथित राजकीय हस्तक्षेपाचा मुद्दा 
उपस्थित केल्यानंतर प्रशासनाने 
तंत्रज्ञानाधारित प्रक्रियेचा स्वीकार 
करण्याच्या दिशेने पाऊल टाकल्याचे 
त्यांनी नमूद केले.

२२५ अधिकारी-कर्मचाऱ्यांच्या 
बदल्यांमध्ये मंत्री, आमदार, खासदार 
आणि अन्य लोकप्रतिनिधींच्या 
राजकीय शिफारशींचा उल्लेख 
असल्याचा खुलासा झाल्यानंतर 
आता मुंबई महापालिकेने नगर 
अभियंता कार्यालयातील कनिष्ठ 
अभियंता, दयु्यम अभियंता आणि 
सहाय्यक अभियंत्यांच्या बदल्यांसाठी 
‘Employee Transfer System 
Based on Randomization’ 
ही ऑनलाइन बदली प्रणाली लागू 
करण्याचा निर्णय घेतला आहे. तीन 
वर्षे किं वा त्यापेक्षा अधिक काळ 
एकाच विभागात कार्यरत असलेल्या 
कर्मचाऱ्यांच्या बदल्या ऑनलाइन 
अर्ज आणि संगणकीय रँडमायझेशन 
पद्धतीने करण्यात येणार आहेत.

महाराष्ट्र  लँड बँक डिजीटल प्रणालीचा शुभारंभ
मुंबई, दि. २ : प्रतिनिधी

विविध शासकीय विभागांच्या मालकीच्या जमिनींची 
माहिती एकाच ठिकाणी उपलब्ध होण्यासाठी विकसित 
करण्यात आलेल्या महाराष्ट्र  लँड बँक डिजीटल प्रणालीचा 
शुभारंभ मुख्यमंत्री देवेंद्र फडणवीस यांच्या उपस्थितीत 
मंगळवारी करण्यात आला. या प्रणालीमुळे राज्यातील 
पायाभूत सुविधा प्रकल्पांच्या विकासाला गती मिळणार 
असल्याचा विश्वास मुख्यमंत्री  फडणवीस यांनी यावेळी 
व्यक्त केला.

राज्य मंत्रिमंडळाच्या बैठकीनंतर डिजिटल 
प्रणालीच्या डॅशबोर्डबाबत महसूल विभागाचे अतिरिक्त 
मुख्य सचिव विकास खारगे, वन विभागाचे अतिरिक्त 
मुख्य सचिव मिलिदं म्हैसकर आणि जमाबंदी आयुक्त 
शैलेश नवल यांनी सादरीकरण केले.

महाराष्ट्र  लँड बँकेमुळे शासकीय जमिनीची माहिती 
एकाच डिजिटल प्लॅटफॉर्मवर उपलब्ध होऊन जमीन 
शोध, पडताळणी आणि वाटप प्रक्रियेत सुलभता येईल. 
उपलब्ध जमिनीचा योग्य वापर, विभागांच्या गरजेनुसार 
जमिनीचे जलद मॅपिं ग, निर्णय प्रक्रियेतील विलंब कमी 
करणे आणि प्रशासकीय कामकाजात पारदर्शकता 
वाढविण्यास प्रणाली सहाय्यभूत ठरते. तसेच विभाग, 
जिल्हा, तालुका तसेच गावनिहाय माहिती संकलन आणि 
प्रगती अहवालाद्वारे कामकाजाचा आढावा घेता येणार 
आहे.

सध्या शासकीय जमिनीची माहिती विविध स्तरांवर 
विखुरलेली असल्याने उपलब्ध जमीन, तिची सद्यस्थिती, 
क्षेत्रफळ, वापराची स्थिती तसेच वाटप शर्तभंग 

याबाबतची माहिती वेळेत उपलब्ध होण्यास अडचणी 
येतात. या पार्श्वभूमीवर शासकीय जमिनीची सद्यस्थिती 
आणि अद्ययावत माहिती एकाच ठिकाणी उपलब्ध करून 
देण्यासाठी महाराष्ट्र  लँड बँक एकात्मिक डिजिटल प्रणाली 
विकसित करण्यात आली आहे.

लँडबँक प्रणालीची कार्यपद्धती
अभिलेख पडताळणी : ई-फेरफार आणि उपलब्ध 

अभिलेखांच्या आधारे भूमापन क्रमांक, क्षेत्रफळ आणि 
जमीन वर्गाची प्राथमिक माहिती तपासली जाणार

स्थळ पाहणी आणि  सत्यापन : प्रत्यक्ष स्थळ 
पाहणीद्वारे जमिनीची सद्यस्थिती, शिल्लक क्षेत्र  आणि  
शर्तभंगाची माहिती निश्चित केली जाते.

एकात्मिक माहिती संकलन : विविध स्रोतांमधील 
माहिती एकत्रित करून सुरक्षित डिजिटल रिपॉझिटरीमध्ये 
उपलब्ध केली जाते.

तालुका स्तरावरील प्रवेश : तहसीलदारांना 
प्रणालीमध्ये लॉगीन उपलब्ध असून, सरकारी जमीन तसेच 
भोगवटदार वर्ग-२ जमिनींच्या वाटपाची स्थिती  आणि 
शर्तभंगासंबंधी माहिती नोंदविता येते.

जीआयएस आधारित विश्लेषण  : नकाशा आणि 
स्थानाचारित माहितीच्या माध्यमातून उपलब्ध जमीन आणि 
प्रलंबित प्रकरणांचे भौगोलिक विश्लेषण करता येते.

महापालिका शाळांचा चेहरामोहरा बदलणार - मंगल प्रभात लोढा
मुंबई, दि. २ : प्रतिनिधी

शिक्षण क्षेत्रातील नामांकित 
संस्था, शाळा आणि तज्ज्ञांनी केवळ 
स्वतःच्या संस्थेपुरते मर्यादित न 
राहता समाजातील इतर विद्यार्थ्यांच्या 
शैक्षणिक प्रगतीसाठीही योगदान 
द्यावे, अशी अपेक्षा कौशल्य विकास व 
रोजगार मंत्री मंगल प्रभात लोढा यांनी 
व्यक्त केली. आर्थिक मदतीपेक्षा ज्ञान, 
अनुभव आणि चांगल्या पद्धतींची 
देवाणघेवाण अधिक परिणामकारक 
ठरू शकते, असे त्यांनी सांगितले.

शिक्षण क्षेत्रातील मान्यवरांशी 
संवाद साधताना लोढा यांनी 
सामाजिक सहभागातून महापालिका 

शाळांच्या विकासाचा मुद्दा मांडला. 
आपल्या परिसरातील किमान एका 
महापालिका शाळेची निवड करून 
तिच्या शैक्षणिक प्रगतीसाठी योगदान 
देण्याचे आवाहन त्यांनी केले.

महापालिका शाळांमधील 
विद्यार्थ्यांना विविध क्षेत्रांतील ज्ञान 
आणि अनुभव मिळण्यासाठी 
तज्ज्ञांचे मार्गदर्शन उपलब्ध करून 
द्यावे. अत्याधुनिक शैक्षणिक 
साहित्य आणि नव्या अध्यापन 
पद्धतींचा वापर वाढवावा, अशी 
अपेक्षा त्यांनी व्यक्त केली. यासाठी 
केवळ आर्थिक मदत करण्याऐवजी 
खासगी किं वा नामांकित शाळांमधील 
शिक्षकांनी महिन्यातून किमान एकदा 

महापालिका शाळेला भेट देऊन 
शैक्षणिक तसेच व्यवस्थापनातील 
चांगल्या पद्धती तेथील 
शिक्षकांसोबत शेअर कराव्यात, 
असेही लोढा म्हणाले.

नवीन राष्ट्रीय  शैक्षणिक 
धोरणातील कौशल्य विकासाच्या 

महत्त्वावरही त्यांनी भर दिला. 
विद्यार्थ्यांना लहान वयापासून विविध 
कौशल्यांचे शिक्षण दिल्यास त्यांच्यात 
आत्मविश्वास वाढण्याबरोबरच श्रम 
आणि कष्ट करणाऱ्या व्यक्तींबद्दल 
आदर निर्माण होईल, असे त्यांनी 
सांगितले. ब्लू-कॉलर कामांविषयी 

समाजात असलेली मानसिकता 
बदलण्यासाठी कौशल्याधारित 
शिक्षण महत्त्वाचे ठरेल, असेही त्यांनी 
नमूद केले.

शिक्षण म्हणजे केवळ परीक्षा, 
गुण आणि पदवी मिळविण्यापुरते 
मर्यादित नसून संस्कार, संस्कृ ती, 
मूल्ये, वारसा आणि आत्मविश्वास 
यांनाही शिक्षणात महत्त्वाचे 
स्थान आहे, असे लोढा यांनी 
स्पष्ट केले. बदलत्या काळानुसार 
शिक्षणपद्धतीतही सातत्याने 
परिवर्तन होणे आवश्यक असून, 
कृत्रिम बुद्धिमत्तेमुळे शिक्षण क्षेत्रात 
मोठे बदल घडत असल्याचे त्यांनी 
सांगितले.

एकही पात्र नागरिक मतदार यादीतून वगळले 
जाणार नाहीत- एस. चोक्कलिगंम

मुंबई, दि. २ : प्रतिनिधी

भारत निवडणूक आयोगाने मतदार याद्यांच े विशषे 
सखोल पुनरिक्षण कार्यक्रम हाती घेतला आहे. या अंतर्गत 
मुंबईतील मळू एक कोटी मतदारसंख्येतनू मतृ अथवा 
स्थलांतरित समुारे ३० लाखांहून अधिक मतदारांची नाव े
कमी झाली आहेत. ही प्रत्यक्ष ‘क्लिनिंग’ प्रक्रिया यशस्वीरीत्या 
परू्ण झाली आहे. मतृ अथवा इतरत्र स्थलांतरित झालेल्या 
मतदारांची नाव े वगळण्यासाठी नमुना क्रमांक ७ भरून 
घतेाना संबधंित माहितीची खात्री करून घ्यावी. फॉर्म क्रमांक 
७ मध्ये कोणी चकुीची माहिती देण्याचा प्रयत्न केल्याचे 
निदर्शनास आल्यास संबधंितांविरुद्ध पोलिसात तक्रार 
द्यावी. तसचे, दिनांक २४ ऑक्टोबर २०२४ नंतर वयाची १८ 
वर्षे परू्ण झालेल्या युवक आणि विद्यार्थ्यांसाठी विशषे शिबिरे 

आयोजित करून नमुना क्रमांक ६ भरून घणे्याची सुविधा 
उपलब्ध करून द्यावी. ही सपंरू्ण प्रक्रिया पार पाडताना एकही 
पात्र नागरिक मतदार यादीतनू वगळला जाणार नाही आणि 
एकही अपात्र व्यक्ती मतदार यादीत समाविष्ट होणार नाही, 
याची दक्षता घ्यावी,  अस ेनिर्देश महाराष्ट्रा च ेमखु्य निवडणकू 
अधिकारी श्री. एस. चोक्कलिगंम यांनी दिल ेआहेत. मतदार 
यादी विशषे सखोल पनुरिक्षण -२०२६ कार्यक्रमांतर्गत 
बहृन्मुंबई महानगरपालिका क्षेत्रातील निवडणूक नोंदणी 
अधिकारी (ERO) आणि सहायक मतदार नोंदणी अधिकारी 
(AERO) यांच्या विशषे प्रशिक्षण शिबिराच ेआज (दिनांक २ 
सप्टेंबर २०२६) विल ेपार्ले यथेील मास्टर दीनानाथ मंगशेकर 
नाट्यगृहात आयोजन करण्यात आल े होते. यावळेी 
मखु्य निवडणकू अधिकारी श्री. एस. चोक्कलिगंम यांनी 
उपस्थितांना  मार्गदर्शन केले. 

श्रीगणेशोत्सव कालावधीत मुंबईतील सार्वजनिक श्रीगणेश मंडळांच्या सभा मंडपात ‘श्रीगणेशा आरोग्याचा’ उपक्रम
मुंबई, दि. २ : प्रतिनिधी

यंदाच्या श्रीगणेशोत्सवाच्या 
मंगलमय वातावरणात नागरिकांच्या 
आरोग्याची काळजी घेण्याच्या दृष्टीने 
माननीय मुख्यमंत्री देवेंद्र फडणवीस 
यांच्या संकल्पनेतून मुख्यमंत्री 
सहाय्यता निधी आणि महापौर 
वैद्यकीय निधीतून मुंबईत ‘श्रीगणेशा 
आरोग्याचा’ हा महत्त्वपूर्ण उपक्रम 
हाती घेण्यात येणार असल्याची 
घोषणा मुंबईच्या महापौर रितू 
तावड े यांनी केली. तसेच या विशेष 
उपक्रमांतर्गत श्रीगणेश मंडळांच्या 
सभामंडपात श्रीगणेश भक्तांसाठी 
मोफत आरोग्य तपासणी शिबिरे 
आयोजित केली जाणार असून, 
यासाठी गणेश मंडळांनी आपल्या 
मंडपात की मंडप परिसरात या 
शिबिरासाठी जागा उपलब्ध करून 
द्यावी, असे आवाहन महापौर रितू 

तावड ेयांनी केले आहे.
'श्रीगणेशोत्सव २०२६' च्या 

अनुषंगाने बृहन्मुंबई महानगरपालिका, 
श्रीगणेशोत्सव मंडळांचे पदाधिकारी, 
मूर्तिकार संघटनेचे प्रतिनिधी, 
महानगरपालिका पदाधिकारी आणि 
अधिकारी यांच्यात आज (दिनांक 
१ सप्टेंबर २०२६) महानगरपालिका 
मुख्यालयात आढावा बैठक घेण्यात 
आली. यावेळी महापौर तावड ेबोलत 
होत्या.

बैठकीस उप महापौर संजय 
घाडी, सभागृह नेता गणेश खणकर, 
स्थायी समिती अध्यक्ष प्रभाकर 
शिंदे, शिवसेना गटनेता अमेय 
घोले, एआयएमआयएमचे गटनेता 
विजय उबाळे, महाराष्ट्र  नवनिर्माण 
सेनेचे गटनेता यशवंत किल्लेदार, 
समाजवादी पक्षाच्या गटनेता अम्रीन 
अब्रहानी, सुधार समिती अध्यक्ष 
संध्या दोषी-सक्रे , बेस्ट समिती 

अध्यक्ष तृष्णा विश्वासराव यांच्यासह 
अतिरिक्त महानगरपालिका आयुक्त 
(शहर) प्राजक्ता वर्मा-लवंगारे, 
अतिरिक्त महानगरपालिका आयुक्त 
(पश्चिम उपनगरे) डॉ. विपिन शर्मा, 
अतिरिक्त महानगरपालिका आयुक्त 
(प्रकल्प) अभिजीत बांगर, अतिरिक्त 
महानगरपालिका आयुक्त (पूर्व 
उपनगरे) डॉ. अविनाश ढाकणे, सर्व 
परिमंडळांचे सह आयुक्त, उप आयुक्त, 
विविध विभागांचे अधिकारी, विविध 
प्राधिकरणांचे अधिकारी, पोलिस 
आणि वाहतूक विभागाचे अधिकारी 
यांच्यासह बृहन्मुंबई सार्वजनिक 

गणेशोत्सव समन्वय समिती, मुंबई 
उपनगरे श्री गणेश उत्सव समन्वय 
समिती, अखिल सार्वजनिक 
गणेशोत्सव महासंघांसह विविध 
श्रीगणेशोत्सव समन्वय समित्यांचे 
पदाधिकारी उपस्थित होते.

महापौर रितू तावड ेम्हणाल्या की, 
‘श्रीगणेशा आरोग्याचा’ या उपक्रमात 
श्रीगणेश मंडपांमध्ये किं वा जवळपास 
उभारण्यात येणाऱया शिबिरांमध्ये 
गणेशभक्त आणि स्थानिक नागरिक 
यांची मोफत आरोग्य तपासणी केली 
जाणार आहे. डोळ्यांची तपासणी 
करून ज्यांना गरज असेल अशा 

रुग्णांना चष्मा वाटप केला जाणार 
असल्याची माहिती महपौर रिते 
तावड ेयांनी दिली. तसेच महिलांसाठी 
स्तनांच्या कर्क रोगांचीही तपासणी 
केली जाणार आहे. ही सर्व आरोग्य 
तपासणी मोफत करण्यात येणार 
असल्याचेही तावड ेयांनी सांगितले. 

यंदाच्या श्रीगणेशोत्सवाच्या 
नियोजनाबाबत महापौर रितू 
तावड े म्हणाल्या की, मुंबईत 
श्रीगणेशोत्सवाच्या कालावधीत 
भाविकांसाठी वाहनतळांची व्यवस्था 
उपलब्ध करून द्यावी. गणरायाचे 
आगमन आणि विसर्जनादरम्यान 
कोणताही अडथळा येणार नाही, 
याची काळजी विविध विभागांनी 
घ्यावी. यावर्षी श्रीगणेशोत्सवात 
संपूर्ण बृहन्मुंबई विशेष मोहीम राबवून 
रस्त्यांवरील खड्डे, सिग्नलबाबत पाहणी 
करण्यात येणार आहे. श्रीगणेश 
भक्तांना कोणत्याही अडचणींचा 
सामना करावा लागू नये यासाठी 
उपाययोजना करण्यात येणार 
असल्याचे महापौर रितू तावड े यांनी 

सांगितले. तसेच मुंबईतील श्रीगणेश 
मंडळांच्या गणरायाचे दर्शन घेण्यात 
मोठ्या प्रमाणात भाविक येतात. 
या भाविकांमध्ये महिलांची संख्या 
अधिक असते. त्यामुळे महिलांसाठी 
हिरकणी कक्ष तसेच प्रसाधनगृह 
२४ तास खुले ठेवण्याचे निर्देशही 
महापौर रितू तावड ेयांनी दिले. विविध 
गणेश मंडळांनी केलेल्या सुचनेनुसार 
उप महापौर व इतर लोकप्रतिनिधी 
तसेच महानगरपालिकेच्या संबंधित 
अधिकाऱ्यांसमवेत मुंबईतील मुख्य 
विसर्जन स्थळांची पाहणी करणार 
असल्याचेही महापौर तावड े यांनी 
जाहीर केले.  

या बैठकीत उप आयुक्त 
(परिमंडळ- २) तथा बृहन्मुंबई 
महानगरपालिका गणेशोत्सव 
समन्वयक प्रशांत सपकाळे यांनी 
संगणकीय सादरीकरणाद्वारे 
महानगरपालिकेने आगामी 
गणेशोत्सवात केलेल्या सोयी 
सुविधांची माहिती दिली. तसेच 
श्रीगणेश गौरव स्पर्धेत सहभागी 
होणाऱया मंडळांसाठीचा प्रवेश अर्ज 
लवकरच ऑनलाईन उपलब्ध करून 
देण्यात येणार असल्याची माहिती 
सपकाळे यांनी दिली. मुंबईतील 
मंडळांनी या स्पर्धेत मोठ्या संख्येने 
सहभागी व्हावे, असे आवाहनही 
यावेळी सपकाळे यांनी केले.

राज्य शासनाकडून राबविण्यात 
येणाऱ्या विविध महत्वपूर्ण योजना 
आणि धोरणांचा प्रत्यक्ष परिणाम 
तपासण्यासाठी तसेच सार्वजनिक 
निधीच्या खर्चातून अपेक्षित 
परिणाम साध्य होत आहेत का, 
याचे मूल्यमापन करण्यासाठी 
‘महाराष्ट्र  टेक्निकल असिस्टन्स 
सेल’ (महा-टॅक)  स्थापन करण्यात 
येणार आहे. इंडियन इन्स्टिट्यूट 
ऑफ मॅनेजमेंट, मुंबई आणि 
सेंटर फॉर रिसर्च इन स्कीम्स अँड 
पॉलिसीज (सीआरआयएसपी) 
यांच्या सहकार्याने हा कक्ष कार्यरत 
केला जाणार असून, त्यातून 
शासनाला वस्तुनिष्ठ माहिती व 
डेटा-आधारित निर्णय घेण्यास 
मदत होणार आहे. 'महा-टॅक’ च्या 
माध्यमातून लोककल्याणकारी 
योजनांचे  मूल्यमापन आणि प्रभावी 
अंमलबजावणीला  गती मिळेल असे 
मुख्यमंत्री देवेंद्र फडणवीस यांनी 
सांगितले.

वर्षा निवासस्थानी मुख्यमंत्री 
देवेंद्र फडणवीस यांच्या 
अध्यक्षतेखाली महा-टॅकच्या 
स्थापनेसंदर्भात आयआयएम, 
मुंबईच्या वतीने सादरीकरण 
करण्यात आले. यावेळी मुख्य 
सचिव राजेश अग्रवाल, मुख्यमंत्र्यांचे 
अपर मुख्य सचिव लोकेश चंद्र, 
मुख्यमंत्र्यांचे प्रधान सचिव डॉ 
श्रीकर परदेशी, गृह विभागाच्या 
अपर मुख्य सचिव मनीषा म्हैसकर, 
उच्च व तंत्र शिक्षण विभागाचे अपर 
मुख्य सचिव वेणूगोपाल रेड्डी, 

आयआयएमचे संचालक मनोज 
कुमार तिवारी विविध विभागांचे 
अपर मुख्य सचिव, प्रधान सचिव, 
सचिव आणि वरिष्ठ अधिकारी 
उपस्थित होते.

मुख्यमंत्री देवेंद्र फडणवीस 
म्हणाले की, राज्य शासन विविध 
लोककल्याणकारी योजना राबवत 
आहे. या योजना अधिक प्रभावी, 
पारदर्शक आणि वेळेत जनतेपर्यंत 
पोहोचणे आवश्यक आहे. 
योजनांच्या अंमलबजावणीबाबत 
अचूक आणि वस्तुनिष्ठ माहिती 
वेळेत उपलब्ध झाल्यास त्यातील 

त्रुटी ओळखून तातडीने सुधारात्मक 
उपाययोजना करणे शक्य होईल. 
त्यामुळे प्रत्येक योजनेची सविस्तर 
माहिती, अंमलबजावणी आणि 
लाभार्थ्यांवरील परिणाम याबाबतचा 
डेटा महा-टॅककडे उपलब्ध असणे 
आवश्यक आहे. या माध्यमातून 
उपलब्ध होणारा वस्तुनिष्ठ डेटा 
शासनाच्या निर्णयप्रक्रियेला अधिक 
सक्षम आणि प्रशासनाला अधिक 
कार्यक्षम बनवेल. विभागप्रमुखांनी 
या उपक्रमाकडे सकारात्मक 
दृष्टिकोनातून पाहून  प्रभावी 
अंमलबजावणीसाठी सहकार्य 

करावे, असेही मुख्यमंत्री फडणवीस 
यांनी यावेळी  सांगितले.

महा-टॅकच्या माध्यमातून 
शासनाच्या २५ प्रमुख धोरणांचे 
विश्लेषण करण्यात येणार आहे. 
विविध विभागांच्या योजनांच्या 
प्रभावी अंमलबजावणीतील अडथळे 
ओळखून ते दरू करण्यासाठी 
तसेच निर्णय प्रक्रियेला गती 
देण्यासाठी १३ ‘सशक्त अभियान’ 
स्थापन करण्यात येणार आहेत. 
लॉजिस्टिक्स आणि मेरीटाईम 
यांसारख्या महत्त्वपूर्ण क्षेत्रांचाही या 
अभियानांमध्ये समावेश असेल.

